
GOUVÈNÈ CUOMO ANONSE PWODIKSYON SIWO ERAB NAN NEW YORK 

OGMANTE NAN 18-POUSAN KONSA 
 

Li kraze rekò 70 zan lane pase a ak plis pase 100,000 galon 
 

Eta a kenbe pozisyon l kòm Pwodiktè #2 Siwo Erab nan peyi a 
 
 
Gouvènè Andrew M. Cuomo jodia te anonse pwodiksyon siwo erab nan New York 
ogmante nan 18 pousan, kote li kraze rekò pwodiksyon 70 zan lane pase a ak plis pase 
100,000 galon epi li pèmèt eta a kenbe pozisyon l kòm dezyèm pi gwo pwodiktè siwo 
erab fre nan Etazini. Pwodiktè erab nan New York te pwodui plis pase 700.000 galon 
siwo erab nan lane 2016, yon rekò yo mete sou do tanperati ki pi cho pase lanòmal, sa 
ki te pèmèt yon sezon pi long.  
 
"New York pwodui kèk nan pi bon siwo erab ki gen nenpòt kote nan lemonn, yon 
pwodui ki rete yon pati enpòtan nan sektè agrikilti rejyon an," te deklare Gouvènè 
Cuomo. “M ap felisite pwodiktè erab nou yo ki travay di pou bèl siksè yo ak yon lòt 
sezon ki kraze rekò.” 
 
Dapre Sèvis Statistik Agrikilti Nasyonal USDA, pwodiktè erab New York reprezante 
apeprè 16.8 pousan nan total nasyonal la oswa 1/6 nan pwodiksyon eyi a. 
Ogmantasyon ane sa rive nan 18 pousan apati 601.000 galon ki te pwodui nan lane 
2015 lan ki te gen yon rekò 70 zan. Kantite wobinèt erab kontinye ap ogmante tou, ak 
plis pase 2.5 milyon wobinèt nan pwodiksyon 2016 la, pi gwo kantite wobinèt depi lane 
1947.  
 
USDA jwenn tou sezon rekòt siwo erab la nan New York se te 36 jou konsa nan lane 
2016, swa dis jou anplis pase lane dènyè, ki te limite akòz gwo move tan ivè a. Lè n 
konpare, sezon an te 40 jou an mwayèn nan lane 2013 la. 
 
Pwogram Taste NY Gouvènè Cuomo a fyè pou l fè tèt kole ak anpil pwodiktè erab Eta 
New York pou l ofri pwodui yo nan magazen ak kafé Taste NY atravè eta a. Yo 
prezante pwodui Taste NY yo tou nan aktivite goute echantiyon Taste NY yo chak ane 
ak nan kyòs popilè Pwodiktè Erab yo nan Bilding Ótikilti nan Gwo Fwa Eta New York la, 
kote pòpkòn, krèm a laglas ak babapapa erab pami tibagay sikre ki genyen yo. 
 
Komisyonè Agrikilti Eta Richard A. Ball te deklare: "Mwen te kontan vizite anpil nan 
pwodiktè erab nou yo pandan weekend lan ane sa, epi mwen kontan wè sezon an ki 

kòmanse depi byen bonè a ak tanperati cho a pote pou yo rezilta ekstraòdinè ane sa. 
Nou gen anpil bagay ki rann nou fyè nan koze agrikilti nan Eta New York, epi pwodiktè 
erab nou yo, antanke moun kap kontribiye nan devlopman sektè a ak siksè ekonomik 
Eta a, ap ede nou vanse.” 
 
Prezidan Asosyasyon Pwodiktè Erab NYS la Tony Van Glad te deklare: "Bravo pou 
Pwodiktè Erab Eta New York yo poutèt yon lòt fwa ankò y ap fè yon bèl travay 
pwodiksyon likid sikre koulè amb jòn ki soti nan pye erab nou yo. Grasa koperasyon 
Lanati, nou te reyisi ogmante kantite erab nou fè ane sa nan eta a, sa ki kenbe nou kòm 
#2 nan peyi a, kote n ap vize pou #1! Asosyasyon Pwodiktè Erab NYS la ap di lejislatè 
ak gouvènè a mèsi pou èd yo bannou pou fè pwomosyon ak vann pwodiksyon anplis 
sa.” 
 
Siwo erab pi se yon sik 100 pousan natirèl ki pa rafine. Se yon bon sous vitamin ak 
mineral ki enpòtan nan yon dayèt ki bon pou lasante, tankou kalsyòm, potasyòm ak 
manganèz. Siwo erab se pa sèlman yon savè natirèl, li pa gen ladann ankenn aditif epi 
li se youn nan sik komen yo ki gen pi piti kantite kalori yo. Wap jwenn plis enfòmasyon 
sou siwo erab ak bon resèt yo fè ak siwo erab Eta New York nan www.nysmaple.com.  

